ՀԻՄՆԱՎՈՐՈՒՄ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԱՏԱԽԱԶՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
 
1. Իրավական ակտի ընդունման անհրաժեշտությունը (նպատակը). 
Նախագծի ընդունումը պայմանավորված է ՀՀ դատախազության աշխատակիցների՝ 2024թ. ընթացքում աշխատանքից ազատման հետ կապված վերջնահաշվարկի գումարները վճարելու արդյունքում ՀՀ դատախազության պահպանման ծախսերում աշխատանքի վարձատրության ֆոնդը լրացուցիչ միջոցներով համալրելու անհրաժեշտությամբ, ինչն իր հերթին բխում է նաև դատախազությունում իրականացվող շարունակական կադրային բարեփոխումների քաղաքականությունից: 
   
2. Ընթացիկ իրավիճակը, խնդիրները և առաջարկվող կարգավորման բնույթը
Դատախազությունում իրականացվող շարունակական կադրային բարեփոխումների արդյունքում 2024 թվականի երկրորդ և երրորդ եռամսյակի ընթացքում աշխատանքից ազատվել են դատախազությունում երկարաժամկետ աշխատած անձինք, ովքեր ժամանակին չեն օգտվել արձակուրդի իրենց իրավունքից և դրա հետևանքով բավական մեծ վերջնահաշվարկի հնարավորություն են կուտակել: 
Մասնավորապես, 2024 թվականի 2-րդ և 3-րդ եռամսյակներում դատախազության կողմից վճարվել է 210 միլիոն ՀՀ դրամ վերջնահաշվարկ, ինչի հետևանքով՝ «աշխատողների աշխատավարձեր և հավելավճարներ հոդվածում» առկա դրամային մնացորդը 2024 թվականի սեպտեմբերի 6-ի դրությամբ կազմում է 21 միլիոն ՀՀ դրամ, մինչդեռ առկա են եկամտային հարկի գծով մոտ 190 միլիոն ՀՀ դրամ պարտավորություններ, ինչպես նաև դեռևս չվճարված պարտավորություններ աշխատակիցներին՝ վերջնահաշվարկ և արձակուրդային վճարներ մոտ 10 միլիոն ՀՀ դրամ:
Վերջնահաշվարկների հետ կապված վերոնշյալ խնդիրներն ապագայում բացառելու նպատակով 2023 թվականից սկսած դատախազության բոլոր աշխատակիցները պարտադիր օգտվում են ամենամյա արձակուրդի իրենց իրավունքից և ստանում այդ տարվա համար նախատեսված արձակուրդային վճարները: 
Մասնավորապես, 2024 թվականի 2-րդ և 3-րդ եռամսյակներում դատախազության կողմից վճարվել է շուրջ 527 միլիոն ՀՀ դրամ արձակուրդային վճար:
Այսպիսով, ՀՀ դատախազությանը հատկացվելիք գումարն անհրաժեշտ է եկամտային հարկի գծով ՀՀ դատախազության պարտավորությունները կատարելու, ինչպես նաև ՀՀ դատախազության աշխատակիցներին դեռևս չվճարված վերջնահաշվարկի և արձակուրդային վճարների գումարները փոխանցելու նպատակով:
 
3. Ակնկալվող արդյունքը.
Սույն որոշման ընդունման արդյունքում 210,000,000 ՀՀ դրամի չափով կհամալրվի ՀՀ 2024 թվականի պետական բյուջեով նախատեսված ՀՀ դատախազության պահպանման ծախսերի գծով «1087՝ Դատավարական ղեկավարում և դատախազական հսկողություն» ծրագրի «11001՝ Քրեական հետապնդման, դատավարական ղեկավարման և դատախազական հսկողության ծառայությունների տրամադրում» միջոցառման բյուջետային ծախսերի տնտեսագիտական դասակարգման «4111՝ Աշխատողների աշխատավարձեր և հավելավճարներ» հոդվածի գծով հատկացված գումարը, որն ուղղվելու է եկամտային հարկի գծով ՀՀ դատախազության պարտավորությունների կատարմանը, ինչպես նաև ՀՀ դատախազության աշխատակիցներին դեռևս չվճարված վերջնահաշվարկի և արձակուրդային վճարների գումարները փոխանցմանը:

4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ գլխավոր դատախազության կողմից:

5.	Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու և ՀՀ դատախազությանը գումար հատկացնելու մասին»  Հայաստանի Հանրապետության կառավարության որոշման նախագծի ընդունումը կհանգեցնի Հայաստանի Հանրապետության 2024թ. պետական բյուջեում 210,000,000 ՀՀ դրամի չափով լրացուցիչ ծախսերի:

6. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
Նախագծի ընդունումը ռազմավարական փաստաթղթերի հետ առնչություն չունի:
